
כּוֹרֵךְ 
פארוואס מאכט מען כורך

אין די צייטן ווען דאס בית המקדש איז געשטאנען 
פסח  קרבן  דעם  געגעסן  נישט  הזקן  הלל  האט 
מרור  דערנאך  און  מצה  דערנאך  און  באזונדער 
מיט  פסח  דעם  געלייגט  צוזאמען  האט  ער  נאר 
די מצה און מרור און האט דאס געגעסן צוזאמען 
מַצּוֹת  עַל  פסוק  דעם  געטייטשט  האט  ער  ווייל 
לייגן  צוזאמען  דארף  מען  אז  יאֹכְלֻהוּ,  וּמְרֹרִים 
אבער  עסן.  אזוי  און  מרור  און  מצה  פסח  דעם 
היינט ווען מיר האבן נישט קיין בית המקדש, און 
זיך  נישט קיין קרבן פסח, קענען מיר  מיר האבן 
נישט נוהג זיי ווי הלל הזקן. ווייל דער מרור וואס 
זיין  מבטל  וועט  דרבנן  מצוה  א  נאר  היינט  איז 
דעם טעם פון מצה וואס איז מן התורה, און מען 
וועט נישט יוצא זיין די מצוה פון מצה. דעריבער 
עסט מען קודם א כזית מצה באזונדער, כדי יוצא 
עסט  מרור  אויך  און  התורה,  מן  מצוה  די  זיין  צו 
עסן  קודם  ער  וועט  אויב  ווייל  באזונדער  מען 
מצה  עסן  ער  וועט  דערנאך  און  באזונדער  מצה 
צוזאמען מיט מרור און ער וועט נישט עסן קודם 
באזונדער דעם מרור וועט די מצה וואס איז יעצט 
שוין נאר א רשות ]ווייל ער האט דאך שוין מקיים 
געווען די מצוה פון מצה[ מבטל זיין די מצוה פון 
באזונדער  מצה  קודם  מיר  עסן  דערפאר  מרור. 
מצה  מיר  עסן  דערנאך  און  באזונדער  מרור  און 
צוזאמען מיט מרור, צו מאכן א זכר צו די שיטה 
פון הלל הזקן.        פסחים קט"ו ותוס' שם ד"ה אלא

רמז לכורך
א רמז, אז אמאל  זאגט  זצוקלל"ה  דער הפלא"ה 
ממעזריטש  מגיד  הייליגן  צום  געגאנגען  ער  איז 
זי"ע און ער האט איהם געפרעגט, די משנה זאגט 
לויבן  צו  ברכה  א  מאכן  דארף  מען  אז  )ברכות( 

השי"ת אויף שלעכטס דאס זעלבע ווי מען מאכט 
א ברכה אויף גוטס, ווי אזוי איז דאס מעגליך אז 
מען זאל קענען לויבן השי"ת אויף שלעכטס מיט 
אויף א  א ברכה  ווי מען מאכט  זעלבע הארץ  די 
גוטע זאך. האט ער אים געענטפערט גיי אין בית 
ר'  רבי  הרה"ק  טרעפן  וועסטו  דארט  המדרש, 
זושא זי"ע זאלסטו איהם פרעגן די קשיא. איז ער 
געגאנגען אין בית המדרש וואו ער האט געטראפן 
די  געפרעגט  איהם  ער  האט  זושא.  ר'  הרה"ק 
געענפערט,  אים  זושא  ר"ר  הרה"ק  האט  קשיא, 
קיין  געפילט  נישט  קיינמאל  נאך  האב  איך 
שלעכטס אין מיין לעבן, ווייל אלעס וואס השי"ת 
גוטס,  איז  אלעס  לטובה,  נאר  איז  מיר  מיט  טוט 
אפשר  איז  דאס  אז  אויס  זעהט  עס  וואס  אפילו 
שלעכטס. דערפאר נעמען מיר צוזאמען די מצה 
אינאיינעם מיט'ן  גאולה  די  אויף  איז מרמז  וואס 
מרור וואס איז מרמז אויף דעם גלות, מרמז צו זיין 

אז אלעס איז גוט.
מצות  על  פסוק  דעם  מיר  זאגן  פארוואס 

ומרורים יאכלהו וואס שטייט ביי פסח שני
אזוי ווי מיר עסן יעצט נאר מצה מיט מרור, און עס 
פעלט אונז דער קרבן פסח, בעטן מיר א תפלה פון 
זוכה  נישט  ליידער  מיר האבן  אז כאטש  השי"ת, 
זיין דאס יאר דעם קרבן פסח,  געווען מקריב צו 
חודש  קומענדיגן  מאכן  צו  זיין  זוכה  מיר  זאלן 
דעם פסח שני, און דעמאלטס וועלן מיר מקיים 
זיין דעם פסוק, על מצות ומרורים יאכלוהו, וואס 

שטייט ביי פסח שני.  הרה"ק מהר"ש מבעלזא זי"ע
לעמבערגער  )דער  ומשיב  שואל  דער  ווען 
ער  האט  תירוץ,  דעם  געהערט  האט  זצ"ל(  רב 
געפרעגט: מיר פסק'נען אז נאר א יחיד קען מאכן 
א פסח שני אבער נישט גאנץ כלל ישראל, קומט 
פון  אויסגעלייזט  ווערן  וועלן  מיר  אויב  אז  אויס 
גלות צווישן פסח ראשון און פסח שני וועלן מיר 



נישט קענען מקריב זיין קיין פסח שני.
פאר'ן  קשיא  די  געזאגט  צוריק  האט  מען  ווען 
ירושלמי  אין  אז  געזאגט,  ער  האט  רב,  בעלזער 
ר'  און  מחלוקת,  א  דא  דעם  אין  איז  ה"א(  )פ"ט 
א  מאכן  קען  ציבור  א  אפילו  אז  זאגט  יהודה 
פסח שני, ווי מיר טרעפן ביי חזקיה, ווי ער האט 
ממילא  בציבור,  אפילו  שני  פסח  א  געמאכט 

שטימט דער תירוץ, לויט שיטת ר' יהודה.
הגדה קול יהודה  

פארוואס נעמט מען צוויי שטיקער מצה 
ביי כורך

אזוי ווי ביי צפון עסט מען צוויי כזיתים, אלס זכר 
אויף דעם קרבן פסח, אזוי אויך נעמט מען נאך א 
שטיקל מצה ביי כורך, אלס זכר אויף דעם קרבן 
פסח, וואס מען פלעגט עסן צוזאמען מיט די מצה 

דבר אהרן און מרור.  
רוֹרִים  בַמְּ יעַנִי  הִשְבִּ ג' ט"ו(  שטייט אין )איכה  עס 
אז,  מדרש  דער  דעם  אויף  זאגט  לַעֲנָה  הִרְוַנִי 
לַעֲנָה  הִרְוַנִי  פסח,  ליל  זה   - רוֹרִים  בַמְּ יעַנִי  הִשְבִּ
זה ליל תשעה באב, דאס מיינט: ער האט מיך   -
'הרוני  ביינאכט,  פסח  מרור,  מיט  אנגעזעטיגט 
גיפטיגע  מיט  אנגעשטאפט  מיך  האט  ער  לענה' 
פשט  זיין  קען  ביינאכט.  באב  תשעה  געוויקסן 
איז  המקדש  בית  דאס  ווען  אזוי,  מדרש  אין 
געגעסן  נאר  דעמאלטס  מען  האט  געשטאנען, 
איין כזית מרור, ווייל די הלכה איז ווי הלל הזקן, 
און מען האט געגעסן דעם מרור צוזאמען מיט'ן 
בית  דער  ווען  ליידער  היינט  אבער  פסח.  קרבן 
המקדש איז שוין נישט דא מוזן מיר צוויי מאהל 
און  באזונדער  מרור  די  איינמאהל  מרור,  עסן 

איינמאהל ביי כורך צוזאמען מיט די מצה.
רוֹרִים  בַמְּ יעַנִי  הִשְבִּ מדרש,  אין  פשט  איז  דאס 
זענען זאט פון מרור אין די נאכט פון פסח,  מיר 
ווייל מיר עסן צוויי מאהל מרור דורך דעם וואס 
וואס  באב,  תשעה  פון  נאכט  די  אין  לַעֲנָה,  הִרְוַנִי 

דעמאלט איז דער בית המקדש חרוב געווארן.
הגר"א  

שלחן עורך
ר לִפְנֵי הֹ', אויב דער טיש איז לפני  לְחָן אֲשֶׁ ֻ 'זֶה הַשּׁ
דער  איז  דעמאלטס  שמים,  לשם  עסט  מען  ה', 
לשם  בלויז  עסט  מען  ווען  אבער  שלחן.  א  טיש 

איבערגעקערט,  ווארט שלחן  דאס  ווערט  תאוה, 
דאס  'לנחש',  ווערט  'שלחן'  אותיות  די  פון  און 
וואס  נח"ש,  דעם  פאר  גייט  עסן  דאס  אז  מיינט 
מיר  ווען  מרמז  מיר  זענען  דאס  'שטן'.  דער  איז 
גלייך  א  זיין  זאל  שלחן  דער  עורך,  שלחן  זאגן 
געשטעלטער טיש, עס זאל זיין לפני ה', און נישט 

חלילה א פארקערטער טיש.           עבודת ישראל

פארוואס עסן מיר אייער
טייל זענען זיך נוהג אז זיי עסן אייער ביי די סעודה 
קרבן  צום  זכר  א  איז  דאס  ווייל  ביינאכט,  פסח 

חגיגה, וואס מען האט געגעסן פסח ביינאכט.
ביאור הגר"א סי' תע"ו  

אויף  אנגערופן  ווערט  וואס  איי  אן  עסן  מיר 
וואס  'ביעא',  שפראך(  )ארמי'שע  לשון  תרגום 
ווילן  מיר  ווייל  ווילן,  פון  לשון  א  אויך  איז  ביעא 
דערמיט מרמז זיין אז השי"ת האט אונז 'געוואלט' 
אויסלייזן.                    ארחות חיים ליל פסח סי' י"ב

די מצריים האבן נישט געלאזט די אידן עסן קיין 
עסן  דערפאר  כ"ב(  ט  וארא  עזרא  )אבן  אייער, 
מיר אייער, צו ווייזן אז מיר זענען שוין באפרייט 

געווארן פון זיי.
אנדערע מאכלים וואס מער מען קאכט זיי ווערן 
וואס  אנדערש,  זענען  אייער  אבער  ווייכער,   זיי 
זיי הארטער. דערפאר  ווערן  זיי  מער מען קאכט 
מרמז  דערמיט  זענען  מיר  ווייל  אייער  מיר  עסן 
געפייניגט,  אונז  האבן  מצריים  די  מער  וואס  אז 
אלץ מער זענען מיר געווארן געשטארקט אין די 

חתם סופר אמונה פון השי"ת.  
מיר  וואס  צייט  די  איז  ניסן  אז  זאגט  גמרא  די 
וועלן אויסגעלייזט ווערן פון גלות )ר"ה י"א.(, און 
וויבאלד עס איז שוין פסח און מיר זענען ליידער 
בית  חורבן  צום  זכר  א  מיר  מאכן  גלות  אין  נאך 
געווארן  אויפגעבויט  נישט  איז  וואס  המקדש 
אין אונזערע טעג און מיר עסן אייער וואס איז א 
אז  מרמז  מיר  זענען  דערמיט  אבלים,  פון  מאכל 
מיר טרויערן אויפ'ן חורבן בית המקדש, און מיר 

קענען ליידער נישט מקריב זיין דעם קרבן פסח.
הגדת חיים לראש סידור הקערה אות ג'   

שטענדיג  אויס  געפאלט  פסח  נאכט  ערשטע  די 
די  )אז  באב  תשעה  פון  נאכט  זעלבע  די  אין 
ערשטע נאכט פסח וועט זיין למשל וועט תשעה 

כּוֹרךְֵ 



אייער  מיר  עסן  דערפאר  שבת(,  זיין  אויך  באב 
זיך צו דערמאנען  וואס איז א מאכל פון אבלים, 
אין דעם חורבן בית המקדש.   רמ"א סי' תע"ו סק"ו

אונזערע  פאר  פאסירט  האט  צרות  עטליכע 
טאג  דעם  אין  פסח.  טאג  ערשטן  דעם  עלטערן 
אברהם  מיט  בונד  דעם  געמאכט  השי"ת  האט 
איז  דעמאלט  און  הבתרים(.  בין  )ברית  אבינו, 
אין  מצרים.  גלות  דער  געווארן  באשטעטיגט 
דעם טאג איז שרה אמנו צוגענומען געווארן פאר 
פרעה'ן. אין דעם טאג איז יעקב אבינו געשטאנען 
פאר פרעה'ן ווען ער איז אנגעקומען קיין מצרים 
זיך  האבן  טאג  דעם  אין  יוסף.  זוהן  זיין  זעהן  צו 
אנגעהויבן די שווערע ארבעט אין מצרים, האבן 
די ערליכע אידן אין מצרים אהרן מיט שבט לוי 
געהאלטן דעם ערשטן טאג פסח פאר א טרויער 
אונזערע  וואס  דעם  צו  זכר  אלס  דערפאר  טאג. 
מיר  עסן  מצרים  אין  געטרויערט  האבן  עלטערן 
פון  מאכל  א  איז  וואס  ביינאכט,  פסח  אייער 

דרשות חת"ס בסוף דרוש לז' אב אבלים.  
דאס ווארט 'ביצה' איז ראשי תיבות ב' יוד"ן צ"ה. 
שם  דער  וועט  לבא  לעתיד  אז  באקאנט  איז  עס 
עס  ווי  אזוי  "י-ה-י-ה",  יודן  צוויי  מיט  זיין  הוי' 
שטייט אין פסוק ביום ההוא "יהיה" ה' אחד. וואס 
באטרעפט דרייסיג און מיטן שם "א-ד-נ-י" וואס 
באטרעפט פינף און זעכציג איז עס צוזאמען צ"ה, 
אזוי  אז  מרמז  מיר  זענען  דאס  ניינציג.  און  פינף 
וואס  הבית,  חורבן  אויפ'ן  באבילות  איז  מען  ווי 
דערפאר עסט מען אייער, טוהען מיר אבער אויך 
האפן אויף די גאולה העתידה, און מיר עסן 'ביצה', 
העתידה,  גאולה  די  אויף  מרמז  איז  דאס  וואס 
דעמאלטס וועט זיין דער שם מיט צוויי יוד"ן, און 

עס וועט זיין ביידע שמות צוזאם צ"ה, בב"א.
דברי יחזקאל החדש דף ל'  

דמתילדא  ביצה  כל  ב:(  )ביצה  זאגט  גמרא  די 
וואס  איי  יעדע  לה,  גמרה  מאתמול  האידנא 
נעכטן  פון  שוין  איז  געווארן  געבוירן  היינט  איז 
פארטיג געווארן. דערפאר עסן מיר אייער, זיך צו 
לערנען דערפון. אז אויב מען וויל זוכה זיין צו די 
ליכטיגקייט פון יום טוב פסח, דארף מען זיך שוין 

ליקוטי יהודה אנגרייטן פון פריער.  
מרור  און  מצה  די  עסן  מיר  ווען  ביינאכט  פסח 
וויסן פונקטליך דעם ריכטיגן שיעור  דארפן מיר 
וויפיל עס איז א כזית כדי מיר זאלן קענען יוצא 

ווייניגער פונעם  זיין  נישט  זאל  די מצוה, עס  זיין 
שיעור, און וויבאלד מיר ווייסן נישט ווי גרויס א 
ווייל מיר האבן דאס נישט, נעמען מיר  כזית איז 
כזית,  גאנצע  א  איז  איי  האלבע  א  וואס  אייער 
וויפיל עס איז  וויסן  וועלן מיר לויט דעם קענען 

אמרי אמת, שעפס דער שיעור כזית.  
רח"ל  אבל  אן  ווייל  אייער,  מען  עסט  דערפאר 
אז  זכר,  א  דאס  איז  אייער,  מיט  מען  טרייסט 
און  מצרים  אין  געטרייסט  אונז  האט  השי"ת 

הגדה חיים לראש געהאלפן פון די צרות.  

רב  הונא אמר  רב  ו:( אמר  )ביצה  זאגט  גמרא  די 
ווערט  ווען עס  איי  אן  נגמרה,  יציאתה  ביצה עם 
פארטיג.  הערשט  עס  ווערט  דעמאלטס  געבוירן 
צו  אייער, מרמז  מען  דערפאר עסט  אז  זיין  קען 
זיין אז אפילו מען האט זיך גארנישט אנגעגרייט 
יו"ט צו די גרויסע קדושה פון פסח, קענען  פאר 

מיר יעצט אויך זוכה זיין צו די קדושה פון יו"ט.

אין  איי  די  איין  מיר  טונקען  פארוואס 
זאלץ וואסער

איבער  איז  וואס  סדום  שטאט  די  אויף  זכר  א 
איז  און  ביינאכט,  פסח  געווארן  געדרייט 
אויך  המלח.  ים  פונעם  געווארן  פארפלייצט 
ווייב  לוט'ס  ביינאכט(  )פסח  דעמאלטס  איז 
זי איז געווארן א שטיק  געשטראפט געווארן אז 


